
Pempengaruh ‘juai *

mahal produk kosmetik
seludup dari Thailand

Kota Bharu: Trend pempe-.
ngaruh dan usahawan kosme-
tik membeli produk kecantikan
dari Thailand tanpa cukai serta
tanpa kelulusan Kementerian
Kesihatan Malaysia (KKM) dan
Jabatan Kastam Diraja Malay-
sia yang semakin berleluasa,
didorong oleh perbezaan harga
yang ketara di pasaran tempa-
tan. :

Ketua Polis Negara, Tan Sri
Razarudin Husain, berkata

‘kegiatan itu bukan perkara

baharu, malah semakin mem-
bimbangkan dengan banyak

rampasan besar-besaran dibuat

Pasukan Gerakan Am (PGA)
membabitkan produk Kkecanti-
kan dan kesihatan yang dibawa
masuk secara haram ke Malay-
sia.

“Pempengaruh dan peniaga

kosmetik ini mengambil kesem- -

patan membeli stok murah dari
Thailand tanpa cukai, kemudi-
an dijual dengan harga berkali
ganda di Malaysia.

“Selain menjejaskan hasil
cukai negara, lebih membim-
bangkan risiko kepada peng-
guna kerana produk ini tidak
menjalani pemeriksaan dan

kelulusan KKM,” katanya se-
malam.

Beliau mendedahkan antara
taktik yang digunakan ialah
membawa masuk produk mela-
lui laluan tikus atau menggu-
nakan individu tertentu untuk
menyeludup dalam kuantiti ke-

.cil bagi mengelak pemeriksaan

ketat di sempadan Malaysia-
Thailand.

Razarudin berkata, polis
percaya terdapat rangkaian
pembekal yang terbabit dalam
penyeludupan produk Kkecanti-
kan dari Thailand itu, sebelum
dipasarkan dalam talian atau
melalui pempengaruh terkenal.

“Pihak berkuasa kini mem-
perketat pemantauan di sem-
padan dan akan mengambil
tindakan terhadap individu
yang menjual produk kosmetik
tidak berdaftar di pasaran tem-
patan,” katanya.

Beliau turut memaklumkan
di Kelantan, PGA melakukan
pelbagai rampasan termasuk
produk kosmetik, hasil pertani-
an seperti buah kelapa dan tum-
buh-tumbuhan yang diseludup
masuk dari negara jiran.

Marang: Pemandu, doktor, jur-
urawat dan pesakit yang menaiki
sebuah ambulans cedera ringan
selepas tayar belakang sebelah
kiri pecah ketika dalam perja-
lanan ke Hospital Sultanah Nur
Zahirah Kuala Terengganu

jam 12.30 malam kelmarin.

Ketua Polis Daerah Marang,
Superintendan Mohd Sofian Red-
zuan, berkata pihaknya meneri-
‘ma maklumat kemalangan di Ki-
lometer 49, Jalan Kuala Tereng-
ganu-Kuantan di kawasan Jambu
Bongkok di sini membabitkan
ambulans Kementerian Kesiha-
tan (KKM).

Ambulans dipandu lelaki be-

Tayar belakang pecah menyebabkan ambulans terbabas dan merempuh
pokok di Kilometer 49 Jalan Kuala Kuala Terengganu-Kuantan di kawasan

Jambu Bongkok, kelmarin.

(HSNZ) dari Hospital Kemaman

[ D M{s % NASTO NPT IGTT 5636 ( (SNIN )
Pemandu, doktor,

jururawat, pesakit cedera
ambulans terbabas

rusia 41 tahun dan penumpang
terdiri daripada seorang doktor
perempuan berusia 28 tahun dan
dua jururawat serta seorang pe-
sakit masing-masing berusia 21
tahun.

“Siasatan awal mendapati kema-
langan dipercayai berlaku apa-
bila tayar belakang sebelah Kiri
pecah di tempat kejadian.

“Akibat kejadian itu, van ber-
kenaan terbabas ke kiri jalan dan
merempuh sebatang pokok di se-
belah kiri jalan,” katanya.

Semua dalam ambulans cedera
ringan dan dihantar ke HSNZ
untuk rawatan.

(Foto ihsan PDRM)




